
 JABATAN HAL EHWAL AGAMA ISLAM NEGERI SABAH   
 

GARIS PANDUAN PELAKSANAAN SOP  
AKTIVITI MASJID DAN SURAU DALAM  

PELAN PEMULIHAN NEGARA (PPN) FASA 4  
BAGI NEGERI SABAH 2022 

1.0 TUJUAN : 

Garis Panduan ini disediakan sebagai panduan kepada Pentadbir Masjid/Surau, Pegawai Masjid dan ahli 

kariah AKTIVITI DI MASJID/SURAU dalam tempoh PELAN PEMULIHAN NEGARA (PPN) FASA 4 bagi negeri 

Sabah. 

2.0 OBJEKTIF : 

2.1. Menyelaras pelaksanaan tugas mengikut ketetapan dari pihak berkuasa. 

2.2. Mengurus masyarakat agar mematuhi arahan PKP COVID-19 semasa pelaksanaan:- 

i. Persediaan Masjid/Surau dan Jemaah; 

ii. Solat berjemaah lima (5) waktu; dan 

iii. Solat Jumaat. 

2.3. Mengekang penularan wabak Covid-19 di kalangan ahli jemaah. 

3.0  TARIKH BERKUATKUASA : 11 FEBRUARI 2022 sehingga tarikh yang akan dimaklumkan kelak. 

4.0  PELAKSANAAN SOP : 
Kebenaran aktiviti solat lima waktu mengambil kira Maqasid al-Syar’ieyyah,  ال عة( ي ش  )مقاصد   dan serta 

situasi indeks kes jangkitan pandemik Covid-19 berada di tahap yang membimbangkan. 

5.0 PERSEDIAAN MASJID/SURAU 

PERKARA PENERANGAN 

KADAR JEMAAH* 

i. Masjid Negeri, Masjid Bandaraya, Masjid Bahagian (Tawau dan Sandakan) dan 
Masjid Daerah untuk solat berjemaah 5 waktu dan solat jumaat adalah 
dihadkan kepada maksima 150 orang atau 1/3 daripada keluasan ruang lantai 
tertutup masjid dan surau atau mana-mana yang lebih rendah; 
 

ii. Bagi Masjid dan Surau lain untuk solat berjemaah 5 waktu dan solat jumaat 
adalah dihadkan maksima 100 orang atau 1/3 daripada keluasan ruang lantai 
tertutup masjid dan surau atau mana-mana yang lebih rendah; 
 

iii. Mematuhi penjarakan fizikal 1 meter dan mewajibkan pemakaian pelitup 
muka; dan 
 

iv. SETIAP JEMAAH DIKEHENDAKI MEMBAWA SEJADAH MASING-MASING.  

PERSEDIAAN 

MASJID/SURAU 

Penyediaan kaunter pemeriksaan: 

i. Daftar QR kod MySejahtera / Sabah Trace atau Buku rekod kehadiran jemaah :  

a. Nama 

b. Nombor telefon 

ii. Sanitasi tangan. 

Sanitasi ruang solat dan kawasan sekitarnya termasuk tandas dan ruang wudhu’ 
sebelum dan selepas solat. 

Penggunaan tandas perlu dihadkan mengikut jumlah bilik tandas yang ada pada satu-
satu masa. 

Saf solat disusun berdasarkan jarak penjarakan sosial iaitu SATU (1) METER yang telah 

dibuat penandaan terlebih dahulu. 

KAWALAN JEMAAH 

Ahli Jemaah yang TIDAK DIBENARKAN HADIR : 

i. Ahli kariah yang masih dalam tempoh Patient under Investigation (PUI) dan 
Person under Surveillance (PUS COVID-19). 

ii. Ahli jemaah yang berisiko tinggi. 

iii. Ahli jemaah yang mempunyai simptom Covid-19 seperti demam, batuk, 
selesema, sesak nafas, alahan dan seumpamanya. 

iv. Kanak-kanak (12 tahun ke bawah melainkan bersama ibubapa/ penjaga yang 
telah lengkap dose vaksin). 

DIWAJIBKAN pemakaian Pelitup Muka (face mask) sepanjang masa; 

DIWAJIBKAN mendaftar kehadiran samada secara QR kod ataupun bertulis; 

DIWAJIBKAN membawa sejadah sendiri serta telekung bagi jemaah wanita 
(dipamerkan) dan sebarang perkongsian peralatan sembahyang adalah tidak 
dibenarkan; 

Digalakkan mengambil air wuduk dari rumah; 

Sentiasa melaksanakan PENJARAKAN SOSIAL (social distancing) SATU (1) METER 
antara jemaah di dalam dan luar masjid/surau; 

Amalan berselawat dan bertakbir selepas solat boleh dilaksanakan tetapi amalan 
bersalaman dan berpelukan tidak dibenarkan; dan 

Cara masuk dan keluar masjid/surau mesti mengikut giliran dengan beratur dalam 
keadaan tenang melalui arah keluar yang telah ditetapkan serta menjaga penjarakan 
yang terkawal. 

6.0 SOLAT JUMAAT 

TINDAKAN PENERANGAN 

BILAL 

Azan Jumaat mengikut waktu Zohor. 

Khatib mengambil tempat sejurus selepas solat qobliah setelah selesai azan pertama 
dan azan kedua terus dilaungkan dengan tempoh yang lebih pendek dari azan 
pertama. 

IMAM 

• Hanya penggunaan teks khutbah JHEAINS atau yang telah mendapat pengiktirafan 
sahaja yang dibenarkan. 

• Teks khutbah JHEAINS boleh dimuat turun di laman sesawang 
https://jheains.sabah.gov.my/index.php/perkhidmatan/khutbah-jumaat 

Imam membaca Doa Qunut Nazilah. 

Selepas Imam memberi salam, wirid dan doa yang ringkas sahaja. 

PIHAK 
PENGURUSAN/ 
PENTADBIRAN 

MASJID 

Melakukan sanitasi ruang solat sebelum dan sesudah solat Jumaat  

PERINGATAN : Sekiranya ada jemaah yang disyaki atau disahkan POSITIF Covid-19, masjid/surau tersebut perlu 
melakukan proses sanitasi penuh dan jemaah lain yang hadir pada hari berkenaan perlu melakukan saringan 
mengikut prosedur Kementerian Kesihatan Malaysia (KKM). 

7.0 PENUTUP : 

Garis Panduan ini hendaklah dipatuhi oleh semua anggota masyarakat sama ada Pentadbir Masjid/Surau, 
Pegawai Masjid dan ahli kariah. Pentadbir Masjid/Surau, Pegawai Masjid dan ahli kariah adalah 
dipertanggungjawabkan sepenuhnya ke atas sebarang perlanggaran terhadap arahan dan tatacara yang 
ditetapkan ini. 

Pengarah 
JABATAN HAL EHWAL AGAMA ISLAM NEGERI SABAH 
12 Februari 2022 / 10 Rejab 1443H (Sabtu) 


